
				এই পাতাটির মুদ্রণ সংশোধন করা প্রয়োজন। 
সাক্ষাতে । २९१
লক্ষ্মণ-সেন।–“ভাল, বুঝিলাম—আমার পুরুষোত্তম-গমনে বিরত করা, তোমার বক্তব্যের অন্তর্গত । এতদ্ভিন্ন, আর কি বিষয় বলিবার আছে ?”
সংগ্রাম-সিংহ ।–“একজন সন্ন্যাসী আপনার সহিত সাক্ষাৎ করিতে আসিয়াছেন। তিনি কি জন্য সাক্ষাৎ-প্রার্থী, কাহারও নিকট প্রকাশ করিতে সম্মত নহেন । আমি অনেক অকুনয়বিনয় করায় আমায় কেবল এইমাত্র বলিয়াছেন,—‘বীরসিংহের বিষয়ে তিনি আপনাকে কিছু বলিবেন । এ কথা তিনি অপরের নিকট প্রকাশ করিতে নিষেধ করিয়াছেন।”
লক্ষ্মণ-সেন কৌতুহলাক্রান্ত হইয়া জিজ্ঞাসা করিলেন,— "বীরসিংহের বিষয় ! তবে কি বীরসিংহের সন্ধান পাওয়া গিয়াছে ! যে আমায় বীরসিংহের সন্ধান দিতে পরিবে, আমি তাহাকে আশাতীত পুরস্কার দিব।”
সংগ্রাম-সিংহ —“সন্ন্যাসী বীরসিংহের সংবাদ দিবার জন্যই রাজসকাশে আসিয়াছেন।"
লক্ষ্মণ-সেন ।—"সন্ন্যাসী কোথায় অবস্থিতি করিতেছেন ? ইহাকে সংবাদ দিয়া এখনই এখানে আনিতে পার । বীরসিংহের যদি সন্ধান পাওয়া ষায়, আমি বীরসিংহের হস্তে মিথিলার ভার অর্পণ করিব।”
জনৈক প্রতিহারীকে আহবান করিয়া সংগ্রাম-সিংহ সেবানন্দ স্বামীকে রাজ-সকাশে আনয়ন জন্য উপদেশ দিলেন।
ইত্যবসরে লক্ষ্মণ-সেন পুনরায় জিজ্ঞাসা করিলেন,— তোমার আর কি বক্তব্য আছে ?”
সংগ্রাম-সিংহ।–“যদি অনুমতি করেন, বলিতে পারি।

